
曹雲西山水

作者：王逢　元朝

本作品收錄於《列朝詩集/甲前04》

参阅维基百科中的：曹知白

世治多福人，時危多貴人。

貴人乃鬼樸，福人真天民。

緬憶曹雲西，生死太平辰。

高秋下孤鶴，想見英風神。

菀菀露櫸間，幽幽水石濱。

槳打甫裏船，角墊林宗巾。

往訪趙松雪，滿載九峰春。

斯圖作何年，援筆為嘅呻。

池廢餘野鴇，井渫搖青瑽。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

